
Suliffeqarfik pillugu paasissutissat  

Suliffeqarfik 

Kalaallit Nunaata Radioa 

Postboks 1007 

3900 Nuuk 

Kommuni angerlarsimaffigisaq: Kommuneqarfik Sermersooq  

 

Telefon: + 299 361500 

Telefax: + 299 361502 

Internet: knr.gl 

E-mail: info@knr.gl 

 

 

Siulersuisut 

Sofie Sandgreen 

Inga Dora Gudmundsdottir Markussen 

Ivínguak´Stork Høegh 

 

Qullersaqarfik 

Karl-Henrik Simonsen, pisortaaneq 

 

Kukkunersiuisut 

Siulersuisut ataatsimiinneranni akuerineqartut, ulloq  

 

Ataatsimiinnermi aqutsisoq 

Aqutsisut oqaaseqaataat 

Kalaallit Nunaata Radioata ukiumut nalunaarutaa ukiumi naatsorsuuseriffiusumi 1. januar – 31. december 

2018, atuuttoq, ullumi ulloq saqqummiunneqarput.  

 

Ukiumut nalunaarut saqqummiunneqarpoq Kalaallit Nunaanni Namminersorlutik Oqartussani missingersuusi-

orneq, naatsorsuuserineq aamma naatsorsuutinik saqqummiussineq pillugu inatsisit qaqugukkulluunniit atuut-

tut naapertorlugit. Naatsorsuuserinermi periuseq atorneqartoq naleqquttutut isigaarput, taamaalilluni uki-

umut nalunaarut suliffeqarfiup pigisaanik aamma akiitsuinik, aningaasaqarnikkut inissisimaneranik kiisalu an-

gusaanik eqqortumik takutitsisoq.  

 

Ukiumut naatsorsuutit Naalakkersuisunit akuerineqartussanngorlugit innersuussutigineqarput. 

 

Nuuk ulloq 20.03.2019 

 

Qullersaqarfik 

 

 
Karl-Henrik Simonsen 
pisortaaneq 

 

Siulersuisut 

 

 

Sofie Sandgreen Frits Overballe Inga Dora Gudmundsdottir Markussen 

 

 

Jørgen Chemnitz Ivínguak’ Stork Høegh 

Kukkunersiuisup arlaannut attuumassuteqanngitsup oqaaseqaataa 

Naalakkersuisunut 
Kalaallit Nunaata Radioata ukiumut naatsorsuuseriffiusumut 1. januar – 31. december 2018 ukiumut naatsorsuutaasa 

kukkunersiorneqarnerannik ingerlatsivugut, taakkua imaraat angusat nalunaarsorneqarnerat, oqimaaqatigiissitsineq, 

aningaasat kaaviiaartitat nalunaarsorneqarnerat aamma ilanngussat, tassunga ilanngullugit naatsorsuusiornermi periuseq 

atorneqartoq. 

 

Uagut paasinnittaaserput naapertorlugu ulloq 31.12.2018 ukiumut naatsorsuutit suliffeqarfiup pigisaanik, akiitsuinik 

aamma aningaasaqarnikkut inissisimaneranik eqqortumik takutitsipput, kiisalu suliffeqarfiup ukiumi naatsorsuuseriffiu-

sumi 01.01.2018 - 31.12.2018 ingerlatsinermi angusai Namminersorlutik Oqartussanut missingersuusiortarneq, naatsor-

suusiorneq aamma naatsorsuutinik saqqummiussineq pillugu inatsisit qaqugukkulluunniit atuuttut naapertorlugit suliari-

neqarput.  

 

Inerniliussamut tunngavilersuutit 

Kukkunersiuineq ingerlapparput kukkunersiuineq pillugu nunani tamalaani periuserineqartartut, aamma piumasaqaatit 

allat taamaallaat Kalaallit Nunaanni atuuttut naapertorlugit. Uagut periutsinik piumasaqaatinillu taakkuninnga malinnin-

nissatsinnut akisussaaffik kukkunersiuisut uppernarsaaneranni immikkoortumi ”Kukkunersiuisut ukiumut naatsorsuutinik 

kukkunersiuinermut akisussaaffiat” allaaserineqarpoq. Nunani tamalaani kukkunersiuisut ileqqorissaarnissaannut malit-

tarisassat naapertorlugit (IESBA-p Ileqqorissaarnissamut malittarisassai) aamma piumasaqaatit Kalaallit Nunaanni atuut-

tut naapertorlugit uagut suliffeqarfimmut tunngatillugu kiffaanngissuseqarpugut, soorlu malittarisassanut piumasaqaati-

nullu tunngatillugu ileqqorissaarnissamut pisussaaffiit allat naammassigivut. Uagut paasinnittaaserput naapertorlugu, 

kukkunersiuisutut uppernarsaatissaq naammappoq aamma uagut inerniliussatsinnut tunngavissatut naleqqulluni. 

 

Pissutsinik kukkunersiuinermut tunngasunik erseqqissaaneq 

Namminersorlutik Oqartussani periuseq naapertorlugu suliffeqarfiup angusanik nalunaarsuinermini missingersuummi ki-

sitsitsit assersuutissatut ilanngussimavai. Missingersuutit kukkunersiorneqarsimanngillat. 

 

Aqutsisut nalunaarutaat pillugu aqutsisut oqaaseqaataat 

Aqutsisut oqaaseqaataannut aqutsisut akisussaasuupput. 

 

Uagut ukiumut naatsorsuutit pillugit inerniliussarput aqutsisut nalunaarutaannik naliliinermik imaqanngilaq, aqutsisut 

nalunaarutaata isumannaatsuunera pillugu uagut inerniliussamik saqqummiussinngilagut.  

 

Uagut ukiumut naatsorsuutinik kukkunersiuinitsinnut atatillugu akisussaaffigaarput aqutsisut nalunaarutaannik atuassal-

luta tassungalu atatillugu eqqarsaatersuutigissallugu; aqutsisut nalunaarutaat ukiumut naatsorsuutinut pingaarutilitsigut 

ataqatigiissuunersoq imaluunniit uagut kukkunersiuinitsivut ilisimalikkatsinnut naapertuunnersoq imaluunniit allatut kuk-

kunernik malunnaatilinnik imaqarnersoq.  

 

Taamatuttaaq uagut akisussaaffigaarput eqqarsaatersuutigissallugu ukiumut naatsorsuutit pillugit inatsit naapertorlugu, 

aqutsisut nalunaarutaat paasissutissanik piumasaqaataasunik imaqarnersoq.  

Suliamik ingerlatsineq tunngavigalugu uagut paasinnittaaserput naapertorlugu, aqutsisut nalunaarutaat ukiumut naatso-

rsuutinut naapertuuppoq aamma ukiumut naatsorsuutit pillugit inatsit naapertorlugu suliarineqarpoq. Aqutsisut nalu-

naarutaanni kukkunernik pingaarutilinnik naammattuugaqanngilagut. 

 

Ukiumut nalunaarut pillugu aqutsisut akisussaaffiat 

Aqutsisut akisussaaffigaat ukiumut naatsorsuutinik suliaqassallutik Namminersorlutik Oqartussanut missingersuusiortar-

neq, naatsorsuusiorneq aamma naatsorsuutinik saqqummiussineq pillugu inatsisit qaqugukkulluunniit atuuttut 

naapertorlugit. Taamatuttaaq aqutsisut akisussaaffigaat, suliffeqarfiup iluani nakkutilliinermik ingerlatsissallutik, ukiumut 

naatsorsuutit kukkunernik malunnaatilinnik paasissutissiinnginnissaat anguniarlugu suliaqarnermi pisariaqartin-

neqartutut nalilerneqartunik – kukkunerit taamaattut unneqqaserlunnikkut kukkunikkulluunniit pisimagaluarpata paasi-

neqarsinnaaqqullugit.  

 
Ukiumut naatsorsuutinik suliaqarnermi aqutsisut akisussaaffigaat, suliffeqarfiup ingerlaannarnissaanut pisinnaasaanik na-

liliissallutik, pisinnaasaanik naliliissallutik, aamma ingerlatsiinnarnissamut pissutsinik paasissutissiissallutik, tamassuma 

pisariaqarfiatigut, kiisalu ingerlatsiinnarnissaq siunertaralugu naatsorsuuserinermi periuseq naapertorlugu ukiumut 

naatsorsuutinik suliaqassallutik, aqutsisut suliffeqarfiup taamaatinneqarnissaannik, ingerlatsinermik unitsitsinissamik 

imaluunniit unitsitsinissamik siunertap saniatigut allatut iliorsinnaanermik aalajangiussaqarsimatinnagit.  

 

Kukkunersiuisut akisussaaffiat 

Uagut anguniagaraarput isumannaallisaanermik qaffasissumik pilersitsissalluta, ukiumut naatsorsuutit tamakkiisumik kuk-

kusumik paasissutissiinnginnissaat pillugu, tamanna peqquserluttuliornermit kukkunermilluunniit pisimagaluarpat, 

aamma kukkunersiuisutut uppernarsaammik inerniliussamik imalimmik tunniussissalluta. Isumannaallisaaneq qaffasissoq 

tassaavoq isumannaallissaaneq pitsaalluinnartoq, taannali qularnaveeqqutaanngilaq kukkunersiuinermut nunani tama-

laani periutsit aamma Kalaallit Nunaannut piumasaqaatit immikkut atuuttut naapertorlugit, kukkunersiuinerup inger-

lanneqartup tamatigut kukkunernik malunnaatilinnik qulaajaanissaanut, taamaattut piusimassappata. Kukkunerit malun-

naatillit peqquserluttoqarnera imaluunniit kukkusoqarnera tunngavigalugit pisinnaapput, aamma malunnaatilittut isigi-

neqarsinnaapput tupigusuutissaanngitsumik naatsorsuutigineqarsinnaappata, ataasiakkaarlutik imaluunniit ataatsimoor-

lutik aningaasaqarneq pillugu aalajangiussanut sunniuteqarpata, naatsorsuutinik atuisut ukiumut naatsorsuutit tunngavi-

galugit aalajangigarimmatigik. 

Kukkunersiuinermut atatillugu, kukkunersiuinermi nunani tamalaani periutsit atorneqartut aamma Kalaallit Nunaannut 

piumasaqaatit immikkut atuuttut naapertorlugit ingerlanneqartumi, uagut kukkunersiuinerup nalaani suliassaqarfitsinnut 

tunngatillugu naliliinernik ingerlatsissaagut aamma uagut suliassaqarfitsinnik ingerlatsinitsinni qularneq atugarissavarput. 

Taakkununnga ilanngullugit:  

 

• Ukiumut naatsorsuutini pingaarutilinnik kukkusunik paasissutissiisoqarsimaneranik paasiniaaneq aamma nalili-

ineq, taakkua peqquserluttuliornikkut imaluunniit kukkuluttornikkut pisimagaluarpataluunniit, aarlerinaatit qisua-

riarfigalugit kukkunersiuisutut iliuusissanik periusissiorneq aamma ingerlatsineq, kiisalu kukkunersiuisutut upper-

narsaatinik pissarsineq uagut inerniliussassatsinnut tunngavissatut naammattutut aamma naleqquttutullu isi-

gisatsinnik. Peqquserlunnerit tunngavigalugit kukkunernik pingaarutilinnik paasisaqanngitsoorsinnaanermut aarle-

rinaat, kukkunernik pingaarutilinnik kukkunivinnit pissuteqartunit qaffasinneruvoq, peqquserluttuliornerit 

peqatigiinniapilunnikkut, peqquserlulluni allagaasiornikkut, piaaraluni ilanngussinngitsoornikkut imaluunniit nam-

mineq nakkutilliinermik atuutsitsinngitsoornikkut pisarmata.  

 

• Nammineq nakkutilliinermik kukkunersiuinermut pingaaruteqartumik paasinnissaagut uagut kukkunersiuisutut 

iliuuserisassagut ilusilerumallugit, taakkua pissutsinut naleqquttuussapput kisianni suliffeqarfiup nammineq nak-

kutilliinerata pitsaassusianut naliliinertut paasineqassanngilaq.  

 

• Isummerfigissavarput, naatsorsuuserinermik periuseq aqutsisunit atorneqartoq naleqquttuunersoq, kiisalu naats-

orsuuserinermi naliliinerit aamma paasissutissat taakkununnga tunngasut aqutsisunit suliarineqarsimasut tullu-

artuunersut. 

 

• Inerniliissaagutta, ingerlatsiinnarnissaq siunertaralugu naatsorsuuserinermi periuseq atorlugu aqutsisut ukiumut 

naatsorsuutitut suliaat naleqquttuusut, kiisalu kukkunersiuisutut uppernarsaatissatut pissarsiarineqartoq tunng-

avigalugu, pisut imaluunniit pissutsit annertuumik qulalersitsisinnaanersut, suliffeqarfiup ingerlatsinerata nangin-

neqarsinnaaneranut. Inerniliigutta annertuumik qularnartoqartoq, uagut kukkunersiuisutut uppernarsaanitsinni 

tamanna malugeqqussavarput ukiumut naatsorsuutini paasissutissiinikkut imaluunniit, paasissutissat taakkua 

naammaginanngippata uagut inerniliussarput allanngortissavarput. Uagut inerniliussarput kukkunersiuisutut up-

pernarsaanermik tunngaveqarpoq, taanna uagut kukkunersiuisutut uppernarsaanitta ullua tikillugu atuuppoq. 

Taamaattoq siunissami pisut imaluunniit pissutsit nassataannik, suliffeqarfik ingerlatsinerminik nangitsisinnaanngi-

laq. 

 

• Ukiumut naatsorsuutinik saqqummiussineq tamakkiisup, ilusilerneqarnera aamma imarisai naliliiffigissavagut, 

taakkununnga ilanngullugit ilanngussatut paasissutissat, kiisalu ukiumut naatsorsuutini aningaasanik nuussinerit 

aamma ima iluseqartumik pisutsinik eqqortunik saqqummiussut. 

 

Aqutsisut qullersaasut attaveqarfigisassavagut ilaatigut kukkunersiuinerup pilersaarutigineqartup annertussusia aamma 

qaqugukkut pinissaanut tunngatillugu, kiisalu kukkunersiuisutut isiginiakkat pingaarutillit pillugit, tassunga ilanngullugit 

uagut kukkunersiuinitsinni nammineq nakkutilliinermi amigaataasinnaasut malunnaatillit paasisavut pillugit.  

 

Nuuk ulloq 20.03.2019 

 

Deloitte 
Statsautoriseret Revisionspartnerselskab 
CVR-nr. 33 96 35 56 

 

 

Bo Colbe  
statsautoriseret revisor  
MNE-nr. 24634 

Aqutsisut nalunaarutaat 

 
 2014 2015 2016 2017 2018 
 t.kr. t.kr. t.kr. t.kr. t.kr.  _______ _______ _______ _______ _______ 

Kisitsisit pingaarnerit ukiut 5      

Ilanngaaseereerluni kaaviiaartitat 70.779 68.077 77.079 67.961 68.284 

Matussusiissinnaassutsimut tapi 74.853 73.144 82.159 73.550 75.907 

Ingerlatsinermit pingaarnermit angusat 67.126 67.809 77.391 68.161 70.527 

Ukiumi angusat 262 426 9.518 (6.208) 161 

Nioqqutissanut akiitsullit  359 712 721 758 736 

Nammineq aningaasaatit  (5.079) (878) 12.312 6.103 6.265 

Oqimaaqatigiissitsinerup inernera 6.537 6.540 16.531 9.767 11.338 

      

Kisitsisit pingaarnerit      

Matussusiissinnaassuseq (%) 106 107 107 108 111 

Nammineq aningaasaatit erniaat (%) (4) (14) 166 (102) (3) 

Akiliisinnaassuseq (%) (78) (13) 74 62 55 

Aqutsisut nalunaarutaat 

Kalaallit Nunaata Radioa KNR, tassaavoq suliffeqarfik namminersortoq pisortanit pigineqartoq 1958-imi tunng-

avilerneqarsimasoq. KNR-ip pisussaaffigaa radiokkut TV-kkullu aallakaatitassianik nassiussuissalluni nutaarsias-

sanik, qaammarsaanermik, aliikkusersuinernik eqqumiitsulianillu imalinnik Innuttaasunik Kiffartuussinermik 

isumaqatigiissut naapertorlugu. Innuttaasunik Kiffartuussinermik isumaqatigiissut maannamut atuuttoq janu-

aarip aallaqqaataannit 2015, decembarip 31-at 2018 tikillugu atuuppoq. Taassuma saniatigut KNR Radiukkut 

tv-kkullu aallakaatitsisarneq pillugu Inatsisartut Inatsisaat nr. 7, 8. juni 2014-imeersoq naapertorlugu inger-

latsissaaq.  

 

2018-imi KNR innuttaasunik kiffartuussinerup saniatigut sulianik allanik ingerlatsinngilaq, taamaattumik naats-

orsuutit taamaallaat suliamut tassunga tunngassuteqarput.  

 

Suliat ineriartornerat aamma aningaasaqarnermi pissutsit 

2018 tassaavoq ukioq KNR-ip 60-inngortorsiorfia, nalliuttorsiorneq malunnartinniarlugu Katuamit nalliuttor-

sioqatigiinneq toqqaannartumik aallakaatinneqarpoq kingorna qaaqqusanut sulisunullu ilasseqatigiissitsineq 

ingerlanneqarluni.  

 

Ukiup ingerlanerani immikkoortortat tulliuttunik ukkataqarput:  

 

Nutaarsiassaqartitsivik 

Imarisat eqqarsaatigalugit Nutaarsiassaqartitsivimmit aallakaatitassiat nutaat aallartinneqarput – ilaatigut Kas-

soq (inersimasunut inuusunnerusunut oqalliffik), Qiviarfik (inersimasunut utoqqaanerusunut aallakaatitsineq 

naliliinermik/oqallinnermik imalik) taamatullu Isummersorfik (nutaarsiassat kingulliit pillugit oqallinneq nalin-

ginnaasoq). Nutaarsiassaqartitsivimmit suli pingaartinneqarpoq nutaarsiassanik aaqqissuisoqarfimmik 

(Qanorooq, Radioaviisi aamma web/nittartagaq) immikkoortortatut ataatsimoortutut eqaatsutullu ataatsi-

moortitsinissaq - nutaarsiassiivinni arlalinni oqaluttuat suleqatigiissutigineqartut qitiusutut nutaarsiassalerif-

fimmit aaqqissuunneqarlutik.  

 

Qanoruumi teknikkikkut suliaqarfik aamma aallakaatitsissut nutaaq atorneqarlerpoq. Teknikkikkut suliaqarfik 

Dalet pisoqalisoq atorunnaarluni Next atorneqalerpoq taanna nutaanik amerlasuunillu periarfissaqartoq. Atu-

lersitsinermik ingerlatsineq suliarujussuusimavoq. 2019-imi KNR-ip sinnera ilanngunneqassaaq, tamanna sulif-

feqarfik tamakkerlugu tamakkiisumik isiginnittaaseqarnissamut imarisanillu avitseqateqarnissamut periarfissa-

nik nutaarluinnarnik nassataqartitsissaaq. 

 

Nutaarsiassaqartitsivik 2018-ip ingerlanerani Ilulissani sulisumik aalajangersimasumik atorfinitsitsivoq, tas-

sannga taanna ilaatigut Qanoruumut aamma Sinerissatsinnit ilanngutassianik suliaqartarpoq.  

 

Radio 

Radiomi aallakaatitassianik ineriartortitsineq suli ingerlavoq tassungalu atatillugu aallakaatitassiat aaqqis-

suisoqarfiini assigiinngitsuni suleqatigiit nutaat katiterneqarsimapput. Ullaakkut aallakaatinneqartartumi Nu-

natta Nipaa, aaqqissuisoqarfik ullumikkut sisamanik inuttaqarpoq siornatigut aallakaatitassiortut inuit pinga-

suinnaasimasut. 

 

Radiomit aamma suliniutigineqarpoq sineriammi najukkani radioqarfinnit aamma aallakaatitassiortartunit pit-

saanerusunik akuttoqatigiinnillu aallakaatitassiortoqartarnissaa.  

Inuit attaveqatigiittarfiini najuunnissaq imarisaasalu pitsaanerunissaat ilungersuullugu sulissutigi-

neqarsimavoq. Radio pingaarnertut Facebookimik atugaqarpoq aamma aallakaatitassiat assigiinngitsut face-

bookimi quppernerini assigiinngitsuni atuisut amerlaqaat. 

 

KNR Radio kissaatigisat aningaasaateqarfianit aningaasat aalajangersimasumut atugassat atorlugit eri-

narsoqatigiinnik immiussinermik ingerlatsivoq nunatsinni erinarsornikkut eriagisariaqakkat tammatsaaliniar-

lugit. 

 

Meeqqanut Inuusuttunullu immikkoortortaq Senior Wowow, meeqqanut mikinerusunut aallakaatitanik ineri-

saanermik sanaartornermillu ukkassivoq, taassumali saniatigut radiomut, TV-mut nittartakkamullu meqqanut 

inuusuttunullu ingerlatsisinnaasimapput. Aaqqissuisoqarfiup inuusuttunut atuisunut internetti aqqutigalugu 

periarfissanik amerliartuinnartunik atugaqartunut Youtubemut formatinik nutaanik ineriartortitsineq aamma 

ukkatarisimavaa.  

 

TV-mik immikkoortortaqarfik 

2018 tassaavoq nutaarsiassaqartitsivimmi- aamma TV-kkut aallakaatitassiornermi ukioq ilivitsoq siulleq aalla-

kaatitassiornermi suliaqarfimmik nutaamik Next atugaqarfiusoq. Nextsystemi novembarimi 2017, 100 %-imik 

atorneqalerpoq aamma TV-kkut nutaarsiassiinerni taamatullu TV-kkut aallakaatitassianik sulianik ingerlatsine-

rni pitsaanerusunik atugassaqartitsilerluni. TV eqqarsaatigalugu aallakaatitassiornerup aallartinneranit aalla-

kaatitassiamik aallakaatitsinermut aaqqissuussamik ataatsimoortumik atorsinnaasumillu peqalerneq isuma-

toorujussuuvoq. 

 

Ukioq suliassanik pissanganartunik amerlasuunik imaqarpoq. Nutaarsiassaqartitsivik suleqatigalugu Inatsisar-

tunut qinersinermut atasumik aallakaatitsisoqarpoq, illoqarfiit sisamat tikinneqarput, aallartisarluni aallakaati-

tat, qinersisartunik ataatsimiisitsinerit kiisalu qinersinerup unnukkuani aallakaatitsivimmit toqqaannartumik 

aallakaatitsisoqarluni. 

 

Pan Amerikamiut Pissartanngorniunnerisa 18-issaannut Kalaallit Nunaat Nuummi qaaqqusisuuvoq. Timer-

soqatigiit aqqanillit peqataapput unamminerit 34-t Kalaallit Nunaanni aamma panamerikami nunanut toqqaan-

nartumik aallakaatinneqarput, taamaaliornikkut KNR-imit uppernarsarneqarpoq timersornermit aallakaatitas-

siorsinnaalluni assersuutigalugu Nunani Tamalaani Assammik Arsaattartut kattuffissuata piumasaqaataanut 

naapertuuttumik. Taamatuttaaq nunatsinni pissartanngorniunnernit aallakaatitsisoqarpoq, tassaasunik Tae 

Kwon Do, Avannaata Qimussersua, Assammik Arsaannermit nunatsinni pissartanngorniunneq, Arsamik arsar-

nermit nunatsinni pissartanngorniunneq kiisalu nunat avannarliit futsalimik pissartanngorniunnerat Herningimi 

ingerlanneqarmat unamminerit qulit toqqaannartumik aallakaatippavut. 

 

TV-mi ullaat tamaasa yoga imaluunniit fitness aallakaatinneqartarput nalinginnaasumik angerlarsimaffinni mi-

kisuni innuttaasut peqqinnerulernissaasa qaffassarneqarnerannut atasumik. 

 

ICC-p ukiunik 40-nngortorsiorluni nalliuttorsiorneranut atatillugu 13-issaannik ataatsimeersuarnermit Alaskami 

Barrowimi ingerlanneqartumi KNR aallakaatitsisussanik aallartitsivoq, tassanngalu ataatsimeersuarneq toq-

qaannartumik aallakaatinneqarpoq. Taamatuttaaq DR2-p juulimi Ilulissanit toqqaannartumik aallakaatitsine-

rani KNR teknikkimik teknikkerinillu tunniussivoq. 

Unnugiaq tallimanngornikkut aliikkusersuinermik nuannarineqarluartumik aallakaatitsisartoq nanginneqar-

poq, kalaallit nipilersortartut toqqaannartumik tusarnaartitsisut taamatullu Nunatta Isiginnaartitsisarfia su-

leqatigalugu isiginnaartitsissutit aallakaatinneqartarput. 

 

Sinerissatsinniit sapaatip-akunneranut marloriarluni aallakaatinneqartarpoq Najukkani TV-mut aallakaatitassi-

ortartut Qeqertarsuarmi, Aasianni aamma Sisimiut TV kiisalu Qaqortumi suleqativut suleqatigalugit. KNR sine-

riammi sulisumik aamma atorfinitsitsivoq ilanngutassianik kiisalu sineriammit sammisanik aalajangersimasunik 

aallakaatitassianik sanaartortussamik.  

 

Islandimiut Akureyrimi TV stationiannik N4-mik suleqateqarneq nangippoq, nunanit marlunnit kulturi pillugu 

sapaatip akunneranut ilanngutassiat islandimiusut aamma kalaallisuumut nutserneqartarput. 

 

Peqatigiiffiup Inuit Vejlemit juullimut inuulluaqqusinera perngaamik toqqaannartumik aallakaatinneqarpoq 

peqatigiiffiup 40-nngortorsiorluni nalliuttorsiorneranut atatillugu, taamatuttaaq KNR-ip nammineq juullimut 

inuulluaqqusinini Katuamit aallakaatippaa taamatullu Hans Egedep Oqaluffianit juullimut tusarnaartitsineq.  

Kalaallinit aallakaatitassiornermik inuussutissarsiutilinnit sapaatip-akunneranut aallakaatitanik sammisanik aa-

lajangersimasunik imalinnik sisamanik pisisarneq ukiuunerani ukiaaneranilu sapaatip akunnerini tamaginni in-

gerlanneqarpoq.  

 

Suut tamat katinneranni ukioq aatsaat taamak angusaqarfiutigaaq, sulisut suleqatillu KNR TV-p oqaluttuarisaa-

nerani aatsaat taamak amerlatigisunik aallakaatitassiorput. KNR TV ineriartortuartuuvoq aamma pilersaarusiaq 

tamakkiisoq eqqarsaatigiuarpaa isiginnaartartut pisariaqartitaannut naleqqussarumalluni. KNR-ip internetti 

aqqutigalugu kanali aallakaatitsiffi/streameriffia 2011 aallarnerfigalugu 3.451.226-nik isertoqarsimavoq. 

 

Sulisoqarnermut immikkoortortaq  

Ukiup ingerlanerani Sulisoqarnermut immikkoortortaq suliniutinik arlalinnik ingerlatsivoq. Sulisussarsiornermi 

politikki atulersinneqarpoq. Taassuma ilaatigut imarai atorfinitsitsinermi ataatsimiititaliap najoqqutassia, ator-

finnut inuttaliinermi, sulisunik tigumminniinnarnermi kiisalu sulisunik nutaanik ilitsersuinermik ingerlatsiner-

mut naleqqutassiat. 

 

Oqaatsit pillugit politikki akuersissutigineqarpoq aamma maanna atulersitsineq ingerlanneqarpoq. Tassani 

pingaarnerit tassaapput, sulisut oqaatsitigut piginnaasaasa ineriartortinneqarnerannik qulakkeerinninneq, 

pingaartumik kalaallit oqaasiinik – kalaallit oqaasiinik pitsaasumik atuisinnaaneq qulakkeerumallugu taama-

tullu kalaallisut oqaatsit piujuartinnissaannut atasumik. Suliniut ingerlanneqarpoq Naalakkersuisut oqaatsit pil-

lugit siunnersuisuannik qanimut suleqateqarnikkut, maannalu kalaallit oqaasiannik pitsaasumik eqqortumillu 

atuinermik suliniut aallartinneqarsimalerpoq.  

 

2017-imi sulisut naammagisimaarinninnerannik misissuinermit (MTU) paasisat immikkoortunut ataasiakkaanut 

iliuusissatut pilersaarutaat suliarineqarput naammassineqarlutillu. Iliuusissatut pilersaarutit aallaavigalugit 

suliniut 2018-imi sulisut naammagisimaarinninnerannik misissuinermi takuneqarsinnaapput, KNR tamakker-

lugu sulinermik nuannarisaqarneq nalinginnaasoq 5 %-imik qaffariarsimammat soorlutaaq KNR-imi sulisut nap-

parsimallutik sulinngitsoortarnerat ukioq kingulleq 1½ %-imik appariaateqartoq maannalu 4.6%-imi inissisima-

lerluni.  

 

Ulloq juulip aallaqqaataa 2018, piffissamik suliffiusumik nalunaarsuissut elektroniskiusoq atorneqalerpoq. Ta-

assuma siuliminit allaanerussutigaa akissarsianik aaqqissuussamut toqqaannartumik attaveqarnini, soorlu 

aqutsisut toqqaannartumik sulisut piffissamik atuinerat malinnaaffigisinnaavaat taamaaliornikkullu sulisut ata-

asiakkaat suliaannut pitsaanerusumik pilersaarusiorsinnaalerlutik.  

 

Aningaasaqarnermut immikkoortortaq 

Aningaasaqarnermut immikkoortortaq 2018-ip ingerlanerani naatsorsuuserinermut softwaremik pisiniartar-

fimminik taarsiivoq maanna NAVISION atugarilerlugu. Taassuminnga atuinermi aningaasartuutit ikinnerulerput 

pitsaanerujussuarmillu sullissilluni.  

 

Qaammatikkuutaartumik naatsorsuutinik ingerlatsisarneq 2018-imi ilungersuunneqarnerulerpoq, pisortat 

qaammatit tamaasa immikkoortortat naatsorsuutaannik nassinneqartarput aamma angusat nikingasoorutillu 

nakkutilliffigineqartarlutik. Qaammatit pingasut qaangiunneri tamaasa aningaasaqarnermut immikkoortortaq 

immikkoortortat aningaasaqarnerat pillugu ataatsimiinnernik ingerlatsisarput. Ukkassinerup taassuma kingu-

neranik immikkoortortat pitsaanerusumik aningaasanik aqutsipput aamma taamaattumik KNR-ip anin-

gaasaqarneranut tamarmiusumut sunniuteqarpoq.  

 

Decembarimi 2018 fakturanut uppernarsaanermut akuersinermut ingerlatseriaaseq elektroniskiusoq ator-

neqalerpoq, aqutsisunut naatsorsuuserisunullu ingerlatsinernut oqilisaataasoq.  

 

Aningaasaqarnermi pissutsit 

Ukiumi ingerlatsinermi angusat 161 t.kr.-inik sinneqartooruteqarput, missingersuutigineqartunut 1.145 t.kr.-

iusunut pitsaasumik nikingassut 1.306 t.kr.-iulluni. 2018-imut missingersuutaaqaartoq akuersissutigineqarsi-

masoq kukkunersiorneqarpoq siulersuisunit kingorna decembarimi 2018 akuersissutigineqarluni. 

 

Nikingassummut pissutsit tulliuttut tunngaviupput: 

Pitsaasumik nikingassutit: 

• Isertitat allat soorlu SMS-init isertitat missingersuutigineqartunit qaffasinnerupput. 2018-imi 

taasisitsinerit amerlanerit ingerlanneqarput, nassataannik SMS-init isertitat amerlanerusut. 

• 2018-imi akissarsianut aningaasartuutit siuliinut naleqqiullugit millionip affaanik ikinnerupput. 2018-

imi sulisunik taarsiinerit arlallit ingerlanneqarput, taamaattumik atorfiit inuttalerneqarnissaannut 

qaammatit arlallit ingerlasarlutik.  

• Sulisoqarnermut aningaasartuutit siuliinit appasinnerupput. Pikkorissarnernut ilinniaqqinnernullu kon-

tomiittuutit nungunneqarsimanngillat ilaatigut Next-imi pilersaarusiorneq pissutigalugu. 

• Allaffissornermi aningaasartuutit appasinnerumaarput siunnersortinut aningaasartuutit ikinnerit pis-

sutigalugit. 

• Atortunut aamma IT-mut aningaasartuutit ikinnerumaarput Next-imut suliniummut aningaasaliissutit 

atorneqanngitsut pissutigalugit. 

 

Pitsaanngitsumik nikingassutit:  

• Aallakaatitassiornermi aningaasartuutit, taamaattumik SMS-ikkut eqqugassiissutit qaffasinnerum-

aarput taasisitsinerit amerlanerit pissutigalugit. 

• Isumaqatigiissutinut- aamma pisussaaffinnut aningaasartuutit qaffasinnerumaarput piginnittussaati-

taanermut tunngasumik februaarip naanerani 2019, eqqartuussisutigut ingerlatsinissamut an-

ingaasartuutitut illuartitat (250 tkr.-it) tunngavigalugit. 

• Biilinik marlussunnik taarsiineq pissutigalugu biilinut taxanullu aningaasartuutit qaffasinnerupput. 

• Illuutinut aningaasartuutit appasinnerupput, Issortarfik 9-mi oqoqarnera pissutigalugu KNR marsimi 

2018 attartornermut akiliuteqannginnera pissutigalugu. 

Upernaakkut 2018-imi KNR-ip radiomut suliaqarfimmik nutaamik Next-edition atulersitsinissaa missinger-

suutaagaluarpoq, inatsisartunut qinersisoqarnera pissutigalugu ukiakkut pisussanngorlugu kinguartinne-

qarpoq. Pilersaarulli taanna 2019-ip qeqqani pisussanngorlugu kinguarteqqinneqarpoq. Aningaasaqarneq 

eqqarsaatigalugu isumaqarpoq, aningaasartuutissatut pilersaarutaasut aatsaat 2019-imi aningaasartuutitut 

naatsorsuusiorfigineqassasut.  

 

Ulloq decembarip 31-at 2018, katillugit 87-inik sulisoqarpoq, taakkunannga FTP-mik ilinniartut arfinillit. 

 

KNR-imi akissarsianut aningaasartuutit katillugit 2018-imi isertitat 57 %-eraat. Akissaatersuutit kiisalu Kalaallit 

Nunaanni aallakaatitassiortartunit avataaneersunit pisiat 8.8 mio. kr.-inik naleqarput, assigaat Naalakkersuis-

unit aningaasaliissutit katinnerisa 12 %-iannit amerlanerusut. 

 

Taamani siulersuisuusut ingerlatsinermi angusaq naammaginartutut isigaat. 

 

 

Siunissamut naatsorsuutigisat – 2019-imi suliniarfigineqartussat 

(Takuuk KNR-ip siunnerfia ”TORAAGAQ 2018-2022) 

 

Sammisap Suliffeqarfik aamma Piginnaasat ataani, Sulisoqarnermut immikkoortortap ataani ukiumut suliniutit 

nalinginnaasut, soorlu sulisut naammagisimaarinninnerannik misissuinerit, aqutsisunik aamma sulisunik 

ineriartortitsinerit saniatigut KNR-ip naleqartitaanik malitseqartitsineq qajannaatsoq pilersaarutaavoq. 2019-

imi qulequtaq pingaarneq tassaassaaq suliffeqarfimmi timikkut tarnikkullu atugassarititaasunik 

pitsanngorsaaneq kiisalu APV nutaaq (suliffeqarfimmik naliliineq). 

 

Sammisap Imarisat aamma suliaqarfiit ataani, ukiumi imaritinneqartut naliliiffigineqaqqissapput aaqqissuisut 

novembarimi ulluni marlunni isumasioqatigiinneranni. Radiomi suliaqarfissaq Next pilersaarutit naapertorlugit 

atorneqalissappat, knr.gl ukiakkut 2019 misissuinermik ingerlatsiffigineqassaaq.  

 

Sammisap Soqutigisallit aamma atuisut ataani, ukiumi suliniutit soorlu Isiginnaartartut & tusarnaartartut 

paasiniaavigineqarneri, sulisut naammagisimaarinninnerannik misissuinerit, Atuisut siunnersuisoqatigiivinik 

ataatsimeeqateqarneq saniatigut Inatsisartut Kultureqarnermut Ataatsimiititaanik ataatsimeeqateqarnissat 

isumaqatigiissutigineqassapput kiisalu Ilinniartitaanermut, Kultureqarnermut Ilageeqarnermullu 

Naalakkersuisoqarfimmik ataatsimeeqateqarnerit arlallit. 

 

Atuisut siunnersuisoqatigiivinik nutaatut ilaasortanik toqqaasoqareerpoq taakkualu 2019-imi qaammatit siulliit 

pingasut ingerlaneranni ataatsimeeqatigineqassapput.  

 

Pilersaarutaavoq Innuttaasunut Kiffartuussineq pillugu isumaqatigiissut nutaaq 2019-imi qaammatit siulliit 

pingasut ingerlanneranni isumaqatigiinniassutigineqassasoq.  

 

Sammisap Teknikki aamma illu tusagassiivik ataani Radiomi teknologiimik nutaamik atulersitsinissatut 

pilersaarut nanginneqassaaq, aamma taassuma atulersinneqarnissaa juunip aallaqqaataa 2019 pissasoq 

naatsorsuutigineqarpoq. Tamatuma nassatarissavaa KNR-imi tamarmi teknologi aamma suliaqarfik assigiit 

atorlugit suliamik ingerlatsisinnaalerneq, aallakaatitassiornermi aamma aallakaatitsinermi pitsanngoriaatinik 

angisuunik nassataqassaaq taamatullu immikkoortortat akornanni ilisimasanit avitseqatigiissinnaanermik.  

 

Aammattaaq OB-vognimik pisisoqassaaq sanasoqarlunilu, taamaaliornikkut avataanit aallakaatitsinerit 

eqaanneruleqqullugit soorlu assartuinerni aningaasartuutit ikinneruleqqullugit, ullumikkut OB-mik atortut 

piusut tassaasut 20 fods containerit assartorneqarnerat nammineq ingerlasinnaasunit malunnaatilimmik 

akisunerummata.  

 

Ajoraluartumik aningaasanut inatsimmit illumut tusagassiivimmut nutaamut aningaasaliissutit 

akuersissutaareeraluartut peerneqarput, sineriammi sumiiffinni pingasuni umiarsualivinnik 

iluarsartuussinissamut atorneqartussanngorlutik. Taamaattumik KNR-imit takujuminaatsinneqarpoq 

mittarfittut pilersaarutaasut sioqqullugit illumik tusagassiivimmik nutaamik ukiuni aggersuni sanaartornermik 

aallartitsisoqarsinnaanera. Tamanna soorunami KNR-imut ajuusaarnarpoq ullumikkut radiomut aamma TV-

mut ininik attartornermut 3.5 mio. kr.-it sinnerlugit akiliuteqartaratta.  

 

Sammisap Kinaassuseq aamma aningaasaqarnermi sinaakkutissat ataani 2019-ip ingerlanerani 

aningaasaqarnerup erseqqissuunera nakkutilliiffigineqassaaq, taamaaliornikkut Naalakkersuisunit 

aningaasaliissutit KNR-imit sumut atorneqartarnersut piginnittunit aamma innuttaasunit 

ajornannginnerusumik takuneqarsinnaanngoqqullugit. KNR-imit båndit toqqorsivimmiittut 

digitaliseererneqarnerannik suliniut aallartinneqarnikuuvoq aamma aningaasaateqarfinnit 

aningaasassarsiorsinnaaneq kiisalu ataatsimoorussatut kinaassuseriumaagassaq taakkununnga ilanngullugit 

nipi assitallu assigiissut. 

Naatsorsuinermi periuseq atorneqartoq 

Ukiumut nalunaarut saqqummiunneqarpoq Namminersorlutik Oqartussani missingersuusiorneq, 

naatsorsuuserineq aamma naatsorsuutinik saqqummiussineq pillugu inatsisit qaqugukkulluunniit atuuttut 

naapertorlugit.  

 

Isertitat aamma akiligassat ukiumut naatsorsuusiorfiusumut tunngasut ilanngunneqarput, qaqugukkulluunniit 

akilerneqarsimagaluarpata.  

 

Ukiumut naatsorsuutit saqqummiunneqarput siorna naatsorsuusioriaatsit atorneqartut assigalugit.  

 

Sanaartukkat pigisat  

Suliffeqarfiup sanaartukkanik aalajangersimasunik pigisaasa nalingat (illuutit il.il.) ilanngunneqanngillat, 

taakkua Nunap Karsiata naatsorsuutaanit aningaasalersorneqarlutillu akilikkatut naatsorsorneqarnerat 

tunngavigalugu. 

 

Ingerlatsinermi atortut ukioq pissarsiarineqarfiat aningaasartuutitut ilanngunneqartarput. 

 

Atorfilinnut aamma tjenestemandinut sulinngiffeqarnersiutit aamma pisussaaffiit allat  

Namminersorlutik Oqartussanut inatsisit nalinginnaasut atuuttut naapertorlugit atorfilinnut 

sulinngiffeqarnersiutinik illuartitsisoqarsimanngilaq.  

 

Piffissakkuutaartumik inissitsitikkat  

Piffissakkuutaartumik inissitsitsikkat akiitsut ataannut naatsorsorneqartut tassaapput aningaasartuutinut suli 

akilerneqanngitsunut tapiissutit ukiumut naatsorsuuseriffiusumut tulliuttumut tunngassuteqartut.  

 

Pisussaaffiit illuartitat  

Suliffeqarfiup pisussaaffiit illuartitai tassaapput; aningaasanut inatsisip ukiuani suliffeqarfimmut 

piumasaqaatit, naatsorsuutinik inaarsilluni saqqummiussineq sioqqullugu piumasaqaatigineqartup 

annerpaartaa naammassillugu naatsorsorneqarsinnaanngitsumik illuartitsineq.  

 

 

 



Kalaallit Nunaata Radioa 

 

14 

 2018-imi angusat naatsorsorneqarnerat 

 

 
  Piviusut Missingersuut Piviusut 
  2018 2018 2017 
 Nass. t.kr. t.kr. t.kr.  ____ _______ _______ _______ 

Tapiissutitut aningaasaliissutit 1 68.284 68.284 67.961 

Isertitat allat  2 7.623 7.345 5.589   _______ _______ _______ 

Isertitat  75.907 75.629 73.550   _______ _______ _______ 

     

Akissarsiat aamma akissaatersuutit 3 (52.207) (52.633) (51.747) 

Sulisoqarnermut aningaasartuutit allat 4 (1.529) (1.759) (2.355) 

Aallakaatitassiornermi aningaasartuutit  5 (3.154) (3.114) (2.179) 

Isumaqatigiissutit aamma pisussaaffiit  (3.695) (3.899) (3.073) 

Allaffissorneq  (1.686) (1.799) (2.316) 

Biilit aamma taxa  (481) (300) (472) 

Atortut aamma IT 6 (7.407) (7.705) (12.523) 

Illunik ingerlatsineq 7 (5.626) (5.565) (5.119)   _______ _______ _______ 

Aningaasartuutit  (75.785) (76.774) (79.784)   _______ _______ _______ 

     

Aningaasaqarnermi inissitat pitinnagit angusat  122 (1.145) (6.234) 

     

Aningaasaqarnermi isertitat 8 40 0 32 

Aningaasaqarnermi aningaasartuutit 9 (1) 0 (6)   _______ _______ _______ 

Ukiumi angusat  161 (1.145) (6.208) 
  _______ _______ _______   _______ _______ _______ 

Oqimaaqatigiissitsineq 31.12.2018 killiffigalugu  

 

 
  2018 2017 
 Nass. t.kr. t.kr.  ____ _______ _______ 

Tunisatigut sullissinermilu pisassareriikkat 10 736 758 

Pisassareriikat allat 11 750 748 

Piffissamut killilikkamut  inissitat  45 182   _______ _______ 

Pissassareriikkat  1.531 1.688   _______ _______ 

    

Aningaasat tigoriaannaat uninngasuutit  9.807 8.079   _______ _______ 

    

Kaaviiaartitsinermi pigisat nalillit  11.338 9.767   _______ _______ 

    

Pigisat nalillit  11.338 9.767 
  _______ _______   _______ _______ 

Oqimaaqatigiissitsineq 31.12.2018 killiffigalugu 

 

 
  2018 2017 
 Nass. t.kr. t.kr.  ____ _______ _______ 

Ukiup aallartinnerani nammirisamik aningaasaatit  6.104 8.640 

Akiitsut isumakkeerutigineqartut  0 3.671 

Ukiumi naatsorsuiffiusumi angusat  161 (6.208)   _______ _______ 

Namminerisamik aningaasaatit  6.265 6.103   _______ _______ 

 

Pisussaaffiit illuartitat allat  250 0   _______ _______ 

Illuartitat  250 0   _______ _______ 

    

Pisifigisartakkanut akiitsut  2.171 695 

Akiitsut allat 12 2.644 2.794 

Piffissamut killilikkamut inissitat 13 8 175   _______ _______ 

Akiitsut piffissami sivikitsumi akilersugassat  4.823 3.664   _______ _______ 

    

Akiitsoqarfinnut pisussaaffiit  4.823 3.664   _______ _______ 

    

Akiitsut  11.338 9.767 
  _______ _______   _______ _______ 

 Aningaasat kaaviiaarnerisa nalunaarsornerat 2018 

 

 
  2018 2017 
 Nass. t.kr. t.kr.  _______________ _______ 

Aningaasaliissutit  68.284 67.961 

Atuineq  (68.123) (74.170)  ___________ _______ 

  161 (6.209) 

    

Pisussaaffiit illuartitat allat  250 0 

Pissanit allanngortitsineq  158 9.620 

Akiitsoqarfigisanik akiitsunillu allanngortitsineq  1.159 (554)  ___________ _______ 

Ingerlatsinermi aningaasat kaaviiaartut  1.728 2.857  ___________ _______ 

    

Aningaasaat tigoriaannaat allannguutaat  1.728 2.857 

    

Aningaasat tigoriaannaat 01.01.2018  8.079 5.222  ___________ _______ 

Aningaasat tigoriaannaat 31.12.2018  9.807 8.079  ___________ _______  ___________ _______ 

  

  



Kalaallit Nunaata Radioa 

 

18 

Nassuiaatit 

 Piviusut Missingersuut Piviusut 
 2018 2018 2017 
 t.kr. t.kr. t.kr.  _______ _______ _______ 

1. Tapiissutitut aningaasaliissutit    

Nalinginnaasut aningaasaliissutit 68.284 68.284 67.961  _______ _______ _______ 

 68.284 68.284 67.961  _______ _______ _______ 

    

2. Isertitat allat    

Pilerisaarutit  2.670 2.857 2.593 

Tapersersuillutit aningaasaliisunit aningaasaliissutit 0 0 68 

Nalunaarutit/pilluaqqussutit 1.365 1.326 1.101 

Isertitat allat 3.588 3.162 1.827  _______ _______ _______ 

 7.623 7.345 5.589  _______ _______ _______ 

    

3. Akissarsiat honorarillu    

Siulersuisut ajunngitsorsiaat 300 300 300 

Akissarsiat honorarillu 43.100 43.574 43.037 

Honorarit 8.807 8.759 8.410  _______ _______ _______ 

 52.207 52.633 51.747  _______ _______ _______ 

    

4. Sulisoqarnermut aningaasartuutit allat    

Atorfininnermut/soraarnermut aningaasartuutit, inigigallakkat ilanng. 194 283 319 

Pikkorissarnerit aama ilinniaqqinnerit 866 1.015 914 

Sulisoqarnermut aningaasartutit allanut tunngasut 469 461 1.122  _______ _______ _______ 

 1.529 1.759 2.355  _______ _______ _______ 

    

5. Aallakaatitassiornermut aningaasartuutit    

Aallakaatitassioriartorluni angalanerit 1.406 1.413 812 

Aallakaatitassioriartorluni aningaasartuutit allat  1.748 1.701 1.367  _______ _______ _______ 

 3.154 3.114 2.179  _______ _______ _______ 

 Piviusut Missingersuut Piviusut 
 2018 2018 2017 
 t.kr. t.kr. t.kr.  _______ _______ _______ 

6. Atortut aamma IT    

Pigiligassanik pisineq 2.972 3.657 8.597 

Sullinneqarnissamut isumaqatigiissutit/atuisinnaanermut akiliutit 1.555 1.283 1.068 

IT-mik ingerlatsineq 2.880 2.765 2.858  _______ _______ _______ 

 7.407 7.705 12.523  _______ _______ _______ 

    

7. Illuutinik ingerlatsineq    

Aserfallatsaaliineq 432 265 117 

Illuutinik ingerlatsinermi aningaasartuutit allat 5.194 5.300 5.002  _______ _______ _______ 

 5.626 5.565 5.119  _______ _______ _______ 

    

8. Aningaasarsiornikkut isertitat   

Aningaaserivimmi uninngasuutit erniatigut isertitat 40 0 32  _______ _______ _______ 

 40 0 32  _______ _______ _______ 

    

9. Aningaasarsiornermi aningaasartuutit    

Erniatigut aningaasartuutit allat 1 0 6  _______ _______ _______ 

 1 0 6  _______ _______ _______ 

    
 2018 2017 
 t.kr. t.kr.  _______ _______ 

10. Tunisatigut pisassareriikkat   

Pisassareriikkat katillugit 736 758  _______ _______ 

 736 758  _______ _______ 

 2018 2017 
 t.kr. t.kr.  _______ _______ 

11. Pisassareriikkat allat   

Utaqqiisaagallartumik inissianut iserternermut akiliutaagallartut 617 617 

Sulisunit pisassareriikkat 0 21 

Pisassareriikkat allat 133 110  ___________ _______ 

 750 748  ___________ _______ 

   

 

12. Akiitsut allat   

A-mik akileraarutinut akiligassat aamma AMA 1.709 1.700 

Aningaasarsiat soraarnerussutisiassat akiligassat  74 6 

Sulinngiffeqarnersiutisiassat 307 414 

Aningaasartuutit akiligassat allat  554 635 

Sulinngiffeqarnersiutitut akiligassat 0 39  _______ _______ 

 2.644 2.794  _______ _______ 

   

13. Piffissamut killilikkamut inissitat   

Piffissamut killilikkamut inissitat 8 175  ___________ _______ 

 8 175  ___________ _______ 

   


